
Albanian version
Kosovë* / E drejta për banim: Hendek i thellë në mes të ligjit dhe realitetit, thekson ekspertja e OKB-së
PRISHTINË (28 maj 2015) – Raportuesja Speciale e Organizatës së Kombeve të Bashkuara për banim adekuat, Leilani Farha, mirëpriti sot përfshirjen e ligjit mbi të drejtat ndërkombëtare të njeriut në legjislacion dhe strategji në nivel qendror dhe atë lokal në Kosovë.

Sidoqoftë, në përfundim të vizitës në Prishtinë dhe Mitrovicë, ekspertja e të drejtave të njeriut shprehu shqetësim se hendeku i thellë në mes të ligjit dhe zbatimit të tij rezulton në banim joadekuat për grupet më të ndjeshme në Kosovë, në veçanti për personat e zhvendosur, pakicat Rome, Ashkali, Egjiptase dhe gra​. 

“Ligjet dhe strategjitë janë të qarta rreth barazisë, mosdiskriminimit dhe banimit mirëpo prapë se prapë dëgjova dëshmi për kushte shumë të dobëta të banimit, mungesës së ujit dhe energjisë elektrike për grupet minoritare,” tha ajo.
Znj. Farha kuptoi se zgjidhja e çështjeve komplekse lidhur kthimin e tokës dhe pronës, kadastrave dhe kthimin efektiv nëpër shtëpi, është prioritet kryesor për të gjitha autoritetet dhe akterët tjerë me të cilët u takua. “Masa më proaktive janë të domosdoshme për të adresuar tensionet e pazgjidhura nga konflikti dhe zhvendosja, dhe ndikimin e tyre në gëzimin e të drejtës për banim adekuat,” këshilloi ajo. 
Raportuesja Speciale gjithashtu u shokua nga pabarazia me të cilën ballafaqohen gratë në Kosovë lidhur me trashëgimi, banim dhe pronë, të gjitha këto elemente qenësore për gëzimin e të drejtës për banim adekuat. “Gjithashtu dëgjova që gratë dhe fëmijët që përpiqen të ikin nga dhuna familjare kanë opcione të pakta banimi dhe shpesh detyrohen të kthehen në situata të dhunshme,” theksoi ajo.
Ekspertja e të drejtave të njeriut u informua poashtu lidhur me kushtet e mjerushme të  banimit në qendrat kolektive. “U tmerrova kur mësova se disa banorë po jetonin në këto qendra – të cilat ishin të destinuara vetëm për akomodim të përkohshëm – për më shumë se 10 vite,” theksoi Raportuesja Speciale. 
“Kërkoj nga autoritetet e Kosovës që të lëvizin shpejtë në mbylljen e këtyre qendrave dhe të sigurojnë zhvendosjen e të gjithë banorëve në kushte dinjitoze të të jetuarit me çasje në shërbime,” tha Zsh. Farha. 

“Populli i Kosovës, pavarësisht përkatësisë etnike, ndajnë një ndjenjë të fortë që strehimi është shumë më tepër se sa katër mure dhe një kulm, dhe është i lidhur ngushtë me komunitetin, mundësitë për punësim dhe siguri,” nënvizoi ekspertja. “Ky do të duhej të ishte qëllimi për të gjithë akterët e përfshirë në programet e akomodimit.”  

Gjatë vizitës së saj dy-ditore në Kosovë, Raportuesja Speciale u takua me zyrtarë të qeverisë qendrore dhe lokale, institucione të pavarura, përfshirë edhe Ombudspersonin, shoqërinë civile, avokatë, akademikë dhe bashkësinë ndërkombëtare. Ajo pati rastin të takohet edhe me disa banorë.
(*)Të gjitha referencat sa i përket Kosovës duhet të kuptohen në përputhje të plotë me Rezolutën 1244 të Këshillit të Sigurimit të Organizatës së Kombeve të Bashkuara e datës 10 qershor 1999: http://www.un.org/en/ga/search/view_doc.asp?symbol=S/RES/1244(1999) 
FUND
Leilani Farha (Kanada) është Raportuesja Speciale e Organizatës së Kombeve të Bashkuara për banim adekuat, si komponentë e të drejtës për standard adekuat të jetesës, dhe e drejtës për mos-diskriminim në këtë kontekst. Ajo mori këtë post në qershor të vitit 2014. Farha është Drejtoreshë Ekzekutive e organizatës joqeveritare Canada without Poverty (Kanada pa Varfëri) me seli në Ottawa, Kanada. Juriste me profesion, Farha gjatë 20 viteve të kaluara ka punuar në rrafshin ndërkombëtar dhe vendor në zbatimin e të drejtës për banim adekuat të grupeve më të margjinalizuara dhe në ofrimin e ndihmës për njerëzit që jetojnë në varfëri. Për më tepër informata, vizitoni: 

http://www.ohchr.org/EN/Issues/Housing/Pages/HousingIndex.aspx

Raportuesit Special janë pjesë e atyre që njihen si Procedurat Speciale të Këshillit për të Drejtat e Njeriut. Procedurat Speciale, trupi më i madh i ekspertëve të pavarur në sistemin e OKB-së për të Drejtat e Njeriut, është emri i përgjithshëm i mekanizmave të pavarur të Këshillit për mbledhjen e fakteve dhe për monitorim. Ato trajtojnë qoftë gjendjet specifike në një vend të caktuar apo çështjet tematike në të gjitha vendet e botës. Ekspertët e Procedurave Speciale punojnë në baza vullnetare; ata nuk janë nëpunës të OKB-së dhe nuk paguhen për punën e tyre. Ata janë të pavarur nga çdo qeveri apo organizatë dhe shërbejnë në kapacitetet e tyre individuale.
Për më tepër informata dhe kërkesa, ju lutem kontaktoni:

Në Gjenevë (pas vizitës): Juana Sotomayor, OHCHR (jsotomayor@ohchr.org / +41 22 917 9445 ose srhousing@ohchr.org) 

Për më tepër informata në lidhje me ekspertët e tjerë të pavarur të OKB-së në Gjenevë:

Xabier Celaya, UN Human Rights – Media Unit (+ 41 22 917 9383 / xcelaya@ohchr.org)   
UN Human Rights, na ndiqni nëpërmjet mediave sociale:

Facebook: https://www.facebook.com/unitednationshumanrights 

Twitter: http://twitter.com/UNrightswire 

Google+ gplus.to/unitednationshumanrights    

YouTube: http://www.youtube.com/UNOHCHR 

Storify: http://storify.com/UNrightswire
Indeksi Universal i të Drejtave të Njeriut: http://uhri.ohchr.org/en

